
క. వరుణాతరంగిణీపరి, సర మార్యావర్తభూమి సకలధరిత్రీ

      తరుణీసీమంతముగతి, పుర మమరు విశాల యనవిభూతి దలిర్పన్.

సీ. వెడమువెట్టకరాని ప్రియుగూర్పు మనిరంభ కిచ్చకమ్ములు పల్కి తెచ్చు విటుల

      పారిజాతపుపువ్వు పరిమళంబులు గట్టి గంధంబుపొడి వీల్చు గంధకారు

      యిసుమంత గాలి లేవిట లెంత పనిచేసితని యగస్త్యునిపల్కు నననిసురలు

      వలయుకార్యములు మా కెలనికొక్కరిఁ బంపుచుని యింద్రుఁడేచు రాజావళియును

      కలశములు దివ్యవాహినీకమలకోర, కముల బెనఁగొను నరదంబు లమరి యమర

      పురము నప్పురమున సౌధవరము లొప్పు, కతన నేకీభవించె నూర్జితవిభూతి.

గీ. అష్టమదముల ఝరపూరితాద్రు లనఁగ, మీరు దంతుల తనదుసజ్జారమునకు

      రావుగాయనుభీతి నైరావతంబు, వెలుకనౌ యుండె నప్పురి దరమె పొగడ.

క. ఆవీట నింద్రుపాగా, మావులు దిగుకతనగాదె మావులనంగా

      భూవినుతమరుజ్జయనిజ, ధావనముల మీరె నున్నతతురంగమముల్.

క. ఆగణితకరణిన్ వెలువడి, నగరికవీనులను జూచి నానాఁటికి ప

      న్నగపల్లవులూర్చఁగ బె, ట్టుగఁ దత్సంతతికి నలవడును నిట్టూర్పుల్.

వ. మఱియు నప్పురంబు సుందరీమణిగణనికరమణిభూషణమాణవప్రభాకలితమందార

      మంజీరచంపకోత్పమాలికాసుగంధబంధురంబై రుచిరప్రభాతభాస్కరవిలసితమ

      ణిమాలికాసుందరంబై వసంతతిలకాకుసుమితలతావల్లిత వనమయూరమత్తకోకిలా

      క్రౌంచపదాదిఖచరప్లుతమనోజ్ఞంబై స్రగ్ధరాశ్వలలితభద్రకమత్తేభవిక్రీడితంబై

      భూనుతభూతిలకానందంబై మేఘవిస్ఫూర్జితవిద్యున్మాలికాతరళ మానినీరతిప్రియ

      భుజంగవిజృంభితప్రహర్షణమంజుభాషంబై సర్వతోముఖమంగళమహాశ్రీకరంబై

      వృత్తరత్నాకరమధ్యంబున వృత్తారంబునం బలె నలరుచుండె. వెండియు.

ఉ. ఆపురి కాశ్యపాహ్వయమహాద్విజముఖ్యుఁడు మాధవీవధూ

      టీపతియై పదార్థము గడించి క్రతువ్రజముల్ సమస్తమున్

      మాపతిఁగూర్చి చేసె సుకుమారు సువర్చలునాముఁ బుత్రుగా

      నాపరమేశులబ్ధపరుఁడై కనియెన్ గృతపుణ్యవాసనన్.

క. పాడియు పంటయు తొడవులు, పోడిమియును గలిగి కాశ్యపుఁడు మహి నెనఁగా

      నేడు గృహమేధియని యే, నాడున్ దనమాట వాసిన మెలంగుతఱిన్.

మ. సుతుఁడైనట్టి సువర్చలుండు నిగమస్తోమంబులున్ శాస్త్రసం

      తతులున్ నేరిచి తండ్రియాజ్ఞ నొకకాంతారత్నమున్ బెండ్లియై

		 ఈ పేజీలో చివరి మార్పు 1 జనవరి 2021న 20:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

